
				 Sta pagina la xe stà trascrita, ma la gà ancora da vegner rileta.  


La dotora? ― Violante so mugier —

     Mia mugier? ― So mugier per san Francesco

     Cossa t'ala mài fato? ― el so mestier,

     Me ghe lo messo al caldo e non al fresco,

     Al caldo come? ― Zà ch'el vol saver

     Più duro assae d'un granatier Todesco

     El gera co l'è entrà, ma grazie a Dio

     La m'à cavà le marze e son guario.

Caroba da sto fulmine copà

     Xè là per darghe in testa una pignata

     Ma l'idea de no far publicità

     Vendicando l'afronto de una mata

     Ghe tien el brazzo: a casa in bota el và.

     Nasse un'inferno, el fata el desfata

     Sona in boca al mario che la petufa

     Ma termina in sie zorni la barufa.

Violante cussì ben la ghe la intriga

     Che torna in bona fede el bon dotor,

     Ma de Tognon secretamente amiga

     La continua a cavarghele de cuor,

     Tognon capisse el rosto, e in quela figa

     Rafinando el talento fotidor,

     El perde tante marze, che deboto

     El ghe rimete vita e candeloto.

  				Ùltemo canbiamento el 21 feb 2017, a łe 21:17

	        Sta voxe no ła xe disponìbiłe in altre łéngue

